
1.
CROESO

Croesawodd y Cadeirydd Mrs. Eleri Hughes, Mr. Gerallt Roberts a Mr. Prysor Williams i’w cyfarfod cyntaf o’r Ysgol. 

2.
COFNODION

Derbyniwyd cofnodion cyfarfod yr Ysgol a gynhaliwyd ar 15 Mai 2006 fel cofnod cywir.  (Wedi nodi y dylid cywiro teitl eitem 2.4.1v i ddarllen Llywydd UMCB).
3.
MATERION YN CODI

1.
Eitem 5.2 Bwrdd y Brifysgol ar gyfer Dysgu Drwy Gyfrwng y Gymraeg


Penderfynwyd gofyn i Meri Huws gylchredeg cyfansoddiad y Bwrdd i aelodau’r 
Ysgol (Gweithredu Meri Huws).

2.
Eitem 5.3 Gwerddon


Adroddwyd na fydd rhagfarn yn erbyn unrhyw un a fydd yn cyhoeddi yn Gwerddon 
pan fydd  cyflwyniadau ar gyfer yr RAE.

3.
Eitem 3 Darpariaeth Cyfrwng Cymraeg yn y Colegau Newydd


(i)   Adroddwyd fod y Byrddau Colegau Cysgodol bellach yn rhai parhaol a bydd eu 
       cofnodion yn cael eu rhoi ar y We unwaith y bydd y system wedi’i diweddaru.

(ii) Mae Adran yr Amgylchedd bellach wedi ymgartrefu yn Adeilad Robinson am y 
       flwyddyn yma.  Mae’r staff yn teimlo y dylent fod yn rhan o’r Coleg Gwyddorau 
       Naturiol lle mae potensial mawr i symud ymlaen ac mae trafodaethau yn parhau.

(iii) Cynhaliwyd cyfarfod rhwng Meri Huws, Cen Williams, Densil Morgan, Delyth 
       Prys ac Einir Young ar leoliad yr Ysgol yn y drefn Golegol newydd a 


    
       chylchredwyd yr adroddiad.  Fodd bynnag, mae’r sefyllfa wedi newid a gobeithir 
       edrych ar swydd ddisgrifiad pennaeth newydd Canolfan Bedwyr i gynnwys 

       cyfrifoldebau cynllunio academaidd.
4.
Eitem 5 Marchnata


4.1
Adroddwyd fod Meri Huws a Carys Wyn Roberts yn rhan o dîm rheoli 
  
            Mantais a fydd yn golygu y bydd gwrandawiad ar anghenion y 


            sefydliad.
.




4.2
Yn ystod Wythnos y Glas siaradwyd efo myfyrwyr yn Neuadd John Morris 

Jones ac hefyd gyda myfyrwyr sydd yn byw adref.  Mae oddeutu 200 o enwau 

wedi’u derbyn i Gymdeithas y Dysgwyr.




Llongyfarchwyd Gerallt, Prysor, Carys a Sioned am y gwaith da yn ystod 


Wythnos y Glas.



Fodd bynnag roedd un pwynt siomedig oherwydd cafwyd cwynion am 


lanweithdra Neuadd JMJ.  Nodwyd fod y glanhawyr wedi gorfod symud i’r 

neuaddau yn Ffriddoedd cyn Wythnos y Glas.  Nodwyd fod hyn wedi’i drafod 

gan y Pwyllgor Gweithredol a bod y pwynt wedi’i wneud i’r Adran Ystadau.


Penderfynwyd:  nodi anfodlonrwydd yr Ysgol ac ysgrifennu at Bennaeth yr 

Adran Ystadau am lefel glanweithdra Neuadd JMJ.  (Gweithredu DM/ER)

4.
ADRODDIAD TASIG

Adroddwyd gan Meri Huws ar rai eitemau a drafodwyd yn TASIG yn ei gyfarfod a gynhaliwyd ar 18 Hydref 2006.
(i)   Cyhoeddwyd adroddiad London Economics ar ddarpariaeth cyfrwng Cymraeg ond yn  

       anffodus roedd yn siomedig gan nad oedd ynddi unrhyw argymhellion. 
       Roedd Y Cyngor Cylldio am baratoi argymhellion penodol a bydd gan y    

       sefydliad ac unigolion gyfle i ymateb.

(ii)  Cafwyd nifer o gyfarfodydd gyda chynrychiolwyr Prifysgol Cymru, Aberystwyth ac

       hefyd gyda Mr. John Howells o’r Cynulliad a’r Is-Ganghellor i drafod y ffordd ymlaen ar
       yr adroddiad Arad Asesu’r Opsiynau.  Mae seminar wedi’i drefnu ar gyfer 27 Hydref a      

       bydd angen i’r Cyngor Cyllido llunio argymhelliad i Jane Davidson erbyn Rhagfyr. 

(iii) Bydd Dr. Llion Jones yn gweithio ar y Cynllun Iaith am 4 diwrnod yr wythnos o hyn 

       ymlaen.  Yn ogystal bydd Dr. Cen Williams yn ymddeol yr haf nesaf.

       Bwriedir edrych ar swydd ddisgrifiad Cyfarwyddwr Canolfan Bedwyr ac ystyried penodi      

       person arall i ddatblygu cyfrwng Cymraeg yn y byd academaidd.  Bwriedir i’r rôl fod yn 

       benodol iawn ac i’r person fod yn rhywun â statws yng Nghymru.


(iv)  Mae’r Cyngor Cyllido wedi gofyn i Brifysgol Cymru, Bangor ymgymryd â’r gwaith o 

       drefnu Cynlluniau Datblygu Staff Cyfrwng Cymraeg.  Bydd Nia Gwynn, Adran 

       Adnoddau Dynol yn gyfrifol am hyn ar draws y sector yng Nghymru.  Gofynnwyd i’r Dr.
       Gwyn Lewis, Dr. Iestyn Pierce a Dr. Cen Williams gynorthwyo gyda’r gwaith.

(v)   Dyranwyd ysgoloriaethau PhD gan y Cyngor Cyllido i’r myfyrwyr a ganlyn:

Owain Llwyd Brown - Cerddoriaeth



Heledd Fflur Dafydd – Gwyddorau Biolegol


Hedd Morlais Glyn Thomas – Seicoleg


Heledd Fychan – Hanes a Hanes Cymru


Nia Griffith – Seicoleg


Menna Wyn – Ieithoedd Modern


       Dyranwyd Cymrodoriaethau i’r staff canlynol:

Ms. Gwenda Rhian Jones – Ysgol Gwyddorau Cymdeithas


Mr. Prysor Williams – Ysgol yr Amgylchedd ac Adnoddau Naturiol 


Miss Bethan Llwyd – Ysgol Gwyddorau Gofal Iechyd (hanner-amser)
       Mae angen i Benaethiaid Ysgolion adnabod myfyrwyr abl ac i wneud ceisiadau am hyd    
       at 5 ysgoloriaeth newydd ar gyfer y flwyddyn nesaf (Gweithredu MH).

(vi)  Sefydlwyd gan Mr. Alan Parry, Cyfarwyddwr Cyfathrebu, dîm bychan i oruchwylio’r    
       gwaith o wneud y trefniadau ar gyfer yr Eisteddfodau a’r Gwyliau Cenedlaethol.        

       Bwriedir parhau i ddefnyddio’r stondin ar ffurf pafiliwn.
       Mae angen i staff feddwl yn fuan os ydynt yn dymuno lawnsio rhywbeth yn yr   

       Eisteddfod yn Sir Fflint.  Prysor Williams fydd cyswllt TASIG a thîm Alan Parry.
       Yn ogystal mae posibilrwydd cryf mai Prifysgol Cymru, Bangor fydd yn gyfrifol am y
       babell wyddonol yn y dyfodol. 
(vii) Roedd PYCI wedi nodi yn ddiweddar fod Prifysgol Cymru, Aberystwyth yn nodi ar      

       ddiwedd pob hysbyseb swydd ei bod yn sefydliad dwyieithog ac sy’n gweithredu 

       Cynllun Iaith.  Cytunwyd argymell i’r Pwyllgor Gweithredol gymeradwyo y geiriad a 

       ganlyn i’w gynnwys ar ddiwedd pob hysbysebiad swydd.

       “Sefydliad dwyieithog sy’n gweithredu Cynllun Iaith Gymraeg ac sydd wedi ymrwymo i 

       Gyfle Cyfartal.  A bilingual institution which operates a Welsh Language Scheme and is 

       committed to Equal Opportunities”.

5.
NATUR A DYFODOL YR YSGOL


5.1.1
Adroddwyd gan y Cadeirydd fod yr Ysgol bellach wedi bod mewn bodolaeth 

ers oddeutu 1986 yn wreiddiol o dan gadeiryddiaeth yr Athro Gwyn Thomas.  

Cafwyd olyniaeth o Gadeiryddion oedd yn rhan o weithgareddau’r Brifysgol.  

Ers cychwyn y cyfnod hynny teimlwyd fod newidiadau positif iawn wedi 


digwydd i’r sefyllfa cyfrwng Cymraeg yn y Brifysgol.  Cafwyd newid i’r 


diwylliant lle mae’r sefydliad bellach yn normaleiddio’r yn y Gymraeg fel rhai 

o’i wead a’i weithgareddau craidd.
5.1.2
Yng nghanol y 90’au unwyd gyda’r Coleg Normal a ddaeth a datblygiadau 
newydd ac wedyn sefydlu Canolfan Bedwyr a chafwyd ymrwymiad gan yr Is-
Ganghellor i barhau gyda’r gwaith a wnaed.

5.1.3
Yn 1993 cafwyd Deddf yr Iaith Gymraeg a roes hawliau statudol i’r Gymraeg 

ac yn 1997 cafwyd newidiadau mawr yng Nghymru gyda’r refferendwm 


a sefydlu’r Cynulliad yn y flwyddyn 2000.  Mae statws y Gymraeg wedi codi 

ond efallai mai’r broblem bellach yw ein bod yn cymryd yr iaith yn ganiataol; 

mae angen gwylio’r sefyllfa yn barhaol.

5.1.4
Mae’r newidiadau mawr diweddar i strwythur y Brifysgol trwy greu 6 Coleg 

newydd yn rhoi cyfle i gychwyn cyfnod newydd ac i ystyried dyfodol yr 


Ysgol a’i ffordd o weithredu.  Teimlwyd nad yw’r Ysgol yn cael y 



flaenoriaeth a oedd yn ei chael cynt ac nad oes ganddi gymaint o rym ar o’r 

blaen.  Mae bellach wedi cyrraedd croesffordd ac mae’n rhaid penderfynu ar 

ei dyfodol a’i safle yn y strwythur Colegol newydd. 


5.2
Rhoddodd y Cadeirydd gyfle wedyn i’r aelodau ddatgan eu barn a’u syniadau 

a nodwyd y pwyntiau a ganlyn:- 


5.2.1
Mae angen gweld potensial y Colegau fel man cychwyn.  Gyda 



phenodiad newydd llawn-amser i Ganolfan Bedwry i ddod mae lle i 


gorff ehangach ond gyda’r egni yn dod o’r Colegau.



5.2.2
Mae’n rhaid edrych ar y sefyllfa tymor hir, beth fydd y ddelfryd mewn 


20 mlynedd, rhaid meddwl beth i’w osod yn ei le nawr.



5.2.3
Roedd teimlad gan rai fod grym ac effeithiolrwydd yr ysgol wedi cael 


eu colli gyda bod TASIG bellach yn cael ei gadeirio gan Ddirprwy Is-


Ganghellor.  Mae angen corff annibynol i TASIG i leisio barn 



mwyafrif y staff ac mae angen cynrychiolaeth cyfrwng Cymraeg gref 


yn y Colegau.  Un ffordd bosibl ymlaen fydd cael Ysgol Cyfrwng 



Cymraeg fechan ymhob un o’r Colegau gyda llais rheini yn mynd 



ymlaen i TASIG.


2.4
Mae’r Colegau bellach yn gyrff sylweddol a chryf ac yn rhydd i greu 


eu fforymau eu hunain a chysylltu â’i gilydd.



2.5
Mae’n hanfodol rhoi cefnogaeth i Gyfarwyddwr y Cynllun Iaith ac 



iddo ddod a fforwm o’r 6 Coleg at ei gilydd pan fydd angen.  Efallai y 


bydd y Swyddog Cynllun Iaith yn gallu ymgymryd â rhai 




dyletswyddau Cadeirydd yr Ysgol fel mynychu cyfarfodydd yn fewnol 


ac allanol.



2.6
Mae’n hanfodol sicrhau fod y faner cyfrwng Cymraeg yn cael ei 



chwifio yng nghyfarfodydd Bwrdd Penaethiaid y Colegau.  Hefyd 



mae’n rhaid sicrhau grym i’r Ysgol er mwyn gallu dwyn perswâd pan 


fo angen ar y Pwyllgor Gweithredol.



2.7
Awgrymwyd y gellid penodi un Dirprwy Pennaeth ym mhob Coleg i  


fod yn gyfrifol am y portffolio cyfrwng Cymraeg yn unol â’r drefn 



newydd sydd wedi sefydlu yng Ngholeg y Celfyddydau a’r 




Dyniaethau.


2.8
Mae angen i’r Ysgol barhau i gyfarfod 3 gwaith y flwyddyn am eleni o 


leiaf.

PENDERFYNWYD
(i)   
Gofyn i’r aelodau fynd yn ôl at eu Colegau a sicrhau fod lle’r Gymraeg yn cael ei 
warchod a bod strwythurau cywir yn cael eu sefydlu.

(ii)
Gofyn i Meri Huws a Llion Jones drefnu fod y gwaith yn cael ei ddatblygu 
rhyngddynt.

(iii)
Cadw trefn yr Ysgol fel y mae ar hyn o bryd a chynnal 3 cyfarfod y flwyddyn.  Ei brif 
swyddogaeth fydd cynnig lle i wyntyllu problemau ac i’r Dirprwy Is-Ganghellor 
nodi a chytuno sut i weithredu ar argymhellion.
(iv)
Cadw’r berthynas gyda TASIG gyda rhai o aelodau’r Ysgol yn mynychu’r Grŵp 
Tasg. 
(v)
Cylchredeg cofnodion yr Ysgol i Benaethiaid Colegau a gofyn am adroddiad o’r 
datblygiadau ymhob Coleg ar gyfer cyfarfod nesaf yr Ysgol.

(vi)
Adolygu’r sefyllfa ymhen blwyddyn.
6.
HYSBYSEBION SWYDDI

Nododd Dr. Cen Williams ei siom fod hysbyseb ar gyfer swydd Prif Weinyddwr yng Ngholeg y Celfyddydau a Dyniaethau wedi ymddangos gyda’r geiriau ‘yn ddelfrydol y gallu i gyfathrebu trwy gyfrwng y Gymraeg’.  Gofynnodd i’r staff fod yn fwy gwyliadwrus na fydd hyn yn digwydd ar gyfer unrhyw swydd ac i ofalu fod pob apwyntiad newydd yn cydymffurfio â gofynion manwl y polisi iaith.
Cadarnhaodd y Cadeirydd fod yr hysbyseb wedi’i newid a bod ymateb i’r swydd yn ffafriol iawn o ran y Gymraeg.
7.
DYDDIAD Y CYFARFOD NESAF

Cynhelir y cyfarfod nesaf am 2.15 o’r gloch, ddydd Mercher, 31 Ionawr 2007 yn Siambr y Cyngor.

